
Ҳозирги шароитда кичик инновацион фаолият юритувчи корхоналарга 

инвестицияларни жалб этиш келгусида уларга яратилаѐтган шароитларнинг 

муҳим омили деб ҳисоблашимиз мумкин. 

Инвестициялар қонун ҳужжатларида таъқиқланмаган тадбиркорлик 

фаолияти ва бошқа турдаги фаолият объектларига киритиладиган моддий ва 

номоддий неъматлар хамда уларга бўлган ҳуқуқлар, шу жумладан 

интеллектуал мулкка бўлган хуқуқлар, шунингдек, реинвестициялардир. 

Реинвестициялар - инвестициялардан олинган, қонун ҳужжатларида 

таъқиқланмаган тадбиркорлик фаолияти ва бошка турдаги фаолият 

объѐктларига киритиладиган ҳар қандай даромад, шу жумладан фойда, 

фоизлар, дивидендлар, роялти, лицензия ва воситачилик ҳақи, техник хизмат 

кўрсатиш учун тўловлар ҳамда бошқа шаклдаги мукофотлардир
1
. 

Ҳозирги кунда ҳар бир ривожланган мамлакат иқтисодиѐтининг 

тараққий топиши, албатта инновацион инвестициялар билан боғлиқ 

эканлигини деярли ҳар бир мутахассис ва хўжалик юритувчи субъект яхши 

англаб етади. Шундай экан, бугунги кунда кичик инновацион корхоналарга 

инвестицияларни, хусусан хорижий инвестицияларни кенгроқ жалб этиш, 

уларнинг корхоналарда ўтказилаѐтган иктисодий ислоҳотларнинг самарали 

ижросини таъминлашнинг муҳим асосига айланган. Мамлакатимизни 

ижтимоий, иқтисодий ва сиѐсий ривожланишида инновацион 

инвестицияларнинг, хусусан, хорижий инвестицияларнинг аҳамияти юқори 

ҳисобланади. 

Ўзбекистон Республикасвда "Инвестиция тўғрисида"ги қонун 1991 

йилдан бошлаб қабул қилинган. Ҳозирги кунда эса унга бир қатор ўзгартириш 

ва қўшимчалар киритилиб, инвестиция сиѐсати такомиллаштириб келинмокда. 

Ушбу қонунда тадбиркорлик фаолияти ва бошка турдаги фаолият 

объектларита хорижий инвесторлар томонидан реинвестиция тариқасида 

кўшиладиган даромад деганда, Ўзбекистон Республикасида инвестициялашда 

олинган ҳар қандай маблағ, шу жумладан фойда, фоизлар, дивидендлар, 

роялти, лицензия ва воситачилик хақи, техникавий ѐрдам, техник хизмат 

кўрсатиш учук тўловлар ва бошқа шаклдаги мукофот пуллари тушунилиши 

лозим. 

Ўзбекистон Республикаси ҳудудида инновацион инвестиция фаолиятини 

амалга оширишлари чоғида уларнинг барча ҳуқукларини кафолатлайди ва 

ҳимоя қилиш бўйича ҳукуқий асосдар ярагилган. 

 Ўзбекистон Республикаси “Инвестиция фаолияти тўғрисида”ги қонунининг янги 

таҳрири. //Халқ сўзи, 2014 йил 10 декабрь 



2016 йилда иқтисодиѐтимизга жалб килинган инновацион инвестициялар 

хажми 10,9 фоизга ўсди ва АҚШ доллари ҳисобида 18 миллиарддан ортиқ 

долларни ташкил этди. Бунда жами қапитал қўйилмаларнинг 21,2 фоиздан 

ортиғи еки 3 миллиард доллардан зиѐдини хорижий инвестиция ва кредитлар 

ташкил қилди. Уларнинг тўртдан уч кисми тўғридан-тўғри хорижий 

инвестициялардир. 

Самарқанд вилоятида 2017 йил 1 октябр ҳолатида рўйхатга олинган 

хорижий инвестиция иштирокидаги корхоналар сони 281 тага етган ҳолда, 

ҳозирги вақтда уларнинг 273 таси иктисодиѐтнинг турли тармоқларида 

фаолият юритиб келмокда. Вилоятда хорижий инвестициялар иштирокида 

корхоналарнинг 2017 йил январ-сентябр ойлари мобайнида экспорт ҳажми 

181207,3 минг АҚШ долларини ташкил этган бўлса, бу кўрсаткич 2016 йил 

январ-ойларига нисбатан 109,1 фоиз ошган. Импорт ҳажми эса 2017 йил январ-

сентябр ойларида 597594,9 минг АҚШ долларини ташкил этган бўлса, 2016 

йил январ-сентябрга нисбатан бу кўрсаткич 118,8 фоизга ошган. Жами ташқи 

савдо айланмаси вилоятда 2017 йил январь-сентябрь ойларида 778802,2 минг 

АҚШ долларини, 2016 йил шу даврига нисбатан 116,4 фоизга ошган
2

2016 йилда экспорт ҳажми 2013 йилга нисбатан кам бўлса ҳам, 2016 

йилда импорт ҳажми ҳам 2015 йилга нисбатан тушган, бу эса вилоятда валюта 

ҳажмининг тежалишига олиб келади. 

Тўғридан-тўгри хорижий инвестицияларни киритиш орқали 

мамлакатимизда қуйидаги инновацион масалаларнинг ижобий ҳал этилишини 

таъминлаш кўзда тутилган:  

- янги, замонавий техника ва технологияларни республика иқтисодиѐтига 

жалб қилиш, уларни ишлаб чиқаришга жорий этиш эса неча йиллар давомида 

сифатсиз, харидор талабига жавоб бера олмайдиган маҳсулотлар ишлаб 

чиқарувчи эски техникалардан тезроқ кутулиш имконини беради; 

- янги иш жойларини ташкил қилиш ва аҳолининг ишсиз қисмини иш 

билан таъминлаш, шу билан бирга, хорижнинг илғор бошқарув тажрибасини 

жорий қилиш имконини беради ва шу орқали меҳнат унумдорлиги оширилади; 

- жаҳон бозорида рақобатлаша оладиган сифатли маҳсулотларни ишлаб 

чиқариш ва уларни экспорт қилиш эвазига мамлакатда эркин конвертация 

қилинадиган валюталарнинг кўпроқ кириб келишини таъминлайди. 

Инновацион инвестиция тўғрисидаги қонунларнинг такомиллашиб 

бориши келгусида давлатимизнинг молиявий барқарорлигини таъминлашда 

муҳим аҳамият касб этади. Мамлакатимизда инновацион инвестиция учун 

кулай муҳит ва афзалликлар яратилганлиги ва унинг натижасида 

республикамизда жалб этилаѐтган инновацион инвестициялар ҳажмининг 

йилдан йилга ошиб бораѐтганлиги давлатимиз иктисодий салоҳиятининг 

барқарор тарзда тараққий этишида мустаҳкам асос бўлмокда.  

1-чизма. Кичик инновацион корхоналар фаолиятига таъсир этиш мумкин бўлган 

салбий ҳолатларни юмшатишга хизмат қилувчи молиявий элементлар 

 

Ушбу ҳолатлар кичик инновацион корхоналар фаолиятини 

кенгайтиришда омил бўлиб хизмат қилиш мумкин. аммо кичик инновацион 

корхоналар фаолиятини ривожланишига тўсиқ бўлиши мумкин бўлган 

омилларни таъсирчанлигини юмшатиш муҳим бўлиб ҳисобланади (2-чизма). 

Ушбуларни эътиборга олиш кичик корхона молиявий фаолиятини 

яхшилаш имконини ҳам беради. 

Шундай қилиб, кичик инновацион корхоналарни ривожлантириш бу 

маълум бир мақсадга эришиш воситаси ѐки бошқа муҳит билан узвий алоқада 

бўлган ва ўзаро боғланган элементларнинг бутун бирикмаси (тўплами) 

сифатида ифодалаш мумкин. Мақсад, ўз навбатида, муаммо ечимини 

таъминловчи муҳитнинг хоҳишига мос ҳолати деб қаралади. Тизимнинг 

элементлари ўзаро маълум қонуниятлар асосида боғланган бўлади. Барча 

ташкил этувчиларнинг ўзаро боғланганлиги ҳамда барча таркибий 

қисмларининт маьлум мақсадга эришишга йўналтирилганлиги тизим 

белгиларини билдиради. 

Юқоридаги фикрлар ва таьрифларни умумлаштириб, кичик инновацион 

корхоналар учун муҳитни қуйидагича таъриф бериш мумкин, ўзаро маьлум 

конуниятлар асосида боғланган обьект жараѐн ѐки ҳодасалар тўпламининг 

обьектив бирлиги тизимдир. Бу таърифдан “кичик инновация” тушунчасини 

моддий ва номоддий материяга қўллаш мумкинлиги келиб чиқади.  

Кичик инновация тизими хусусиятларга эга: ички бутунлик, бутун тизим 

хоссалари унинг ташкил этувчиларига айнан ўтмайди, шунингдек, тизимни 

ташкил этувчи элементлар хоссаларидан бутун тизим хоссалари келиб 

чиқмайди. Тизим элементлари бир неча белгилари бўйича ўзаро боғлиқ 

бўлиши мумкин. Шунинг учун ихтиѐрий тизимни маълум белги ва боғланиш 

Кичик инновацион корхоналар фаолиятига таъсир этиши мумкин бўлган 

омилларни юмшатиш белгилари 

Молиявий манбаларни тўғри тақсимлаш 

Фойда солиғи ставкасини пасайтириш 

Солиқ имтиѐзлари кўламини доимий янгилаб туриш 

Хорижий инвестицияни жалб этиш имкониятини кенгайтириш 

Кичик инновацион корхона маҳсулотини экспорт қилишни 

рағбатлантириш 



қонуниятларига кўра, турлича ташкил этувчи элементларга ажратиш мумкин 

ѐки маълум белги ва боғланиш қонуниятларига қараб объект, жараѐн ѐки 

ҳодисалар тўпламини битта тизимга бирлаштириш мумкин.  

Кичик инновацион тизимни ўрганишда тизимли ѐндашув ва тизимли 

таҳлил каби тушунчалар ишлатилади: тизимли ѐндашув - тизимни таҳлил 

қилиш методологиялари (услублари) мажмуаси бўлса, тизимли таҳлил тизимли 

ѐндашувининг амалиѐтда қўлланилувчи умумлашган усулидир.  

